
larauiz’ko Euskal giroaren susirai  balzuek

Errealitate bat da Euskal Herrian,
euskal giroaren indarraldia. Zarau-
tzen ere errealitate bat indarraldi
hori, Herri bezela, gaifiera, gehien
ta garbien erakusten duena. dala
esango nuke, bildurrikan gabe.

Gure lantxo hau barruti hontako
talde batzuen berri emateko da. Ta
bidezko danez, uraren on-baliotasu-
na kajiteko oberena baita itur-buru-
ra joatea, hala egin ohi dugu guk
ere: talde hauen buru, biotz ta ari-
ma dan Manolo Urbieta'rengana jo-
ko dugu.

Banan-banan bere egikizun batzuk
ikus ta azter ditzagun.

~—Zer dira «Naya»-0ak?

-—Hemengo «NAYA» dantza-toki-
ko orkesta-gizonak.

-—Euskal lanik egin ohi duzue?

-—Bai. Kanta batzuk euskeraz

abestuaz gaifiera, umeen norgeiago-
kan ta beste euskal-jai asko ta as-
kotan orkesta hontaz baliatzen ge-
ra.

—Noiz sortu zan talde hau?

—1962'an.

—Nola?

—Talde bezela ezagutzera eman
genuanean, ez ginan orkestarako.
Kantoreak gifian, ez, besterik. Bost
gera asierakoak, ta hoietatik jarrai-
tzen dugunak: Joan Mari Salegi, Pa-
ko Olazaba! («Paxo», guretzat) ta
irurok. Kantua utzirik, «NAYA»-kuok
dantza-toki bat zabaldu genduan ge-
ro, 1963'an.

—Artean zer kantatzen zenuten?

—Euskal-kantak eta abesti inter-
nazionalak euskerara itzuliaz. Ta
hain zuzen gure meritua hontatxe
dago: «SOROAK» taldearekin bate-

San Franzizko, 5

ra geu izan ginala euskeraz kanta-
tzen asi ginan lehenengoak. Alde
hontatik, zein neurritan ez dakigu-
larik, euskal-kanta berri hauen gi-
roaren sortzaille bezela ikusten du-
gu geure burua.

—Pozten naiz. Asiera interesga-
rria. Ta -oraingo «OLESKARIAK»
abestaldea «NAYA» zaharraren ja-
rraipenatzat eman ote_ genzzake?

—ABa, bai.

«OLESKARJAK» noiz sortu zan?

—1964’ean.

—Zertarako?

—Euskal Herriko zortzikotzen Txa-
pelketara presentatzeko.

—Arrera ona?

—Beti izan dugu guk arrera abe-
gitsua, asiera bertatik. Urte hartako
norgeiagokan 4'gn. atera arren, en-
tzuleentzako gogokoen zan zortziko-
te bezela presentatu ginduan anto-
latzailleak. Ta otsaillean presentatu
ginalarik lehenengo aldiz, apirillera-
ko «Columbia» disko-etxeak kontra-
tu bat eskeiiii zigun.

—Sarririk?

—Bai, batzuk. Garrantzienetakoak:
Euskal Herri osoko zortzikoteen le-
hendabiziko saria Mondragoen. Ta,
oraindik asko-asko ez dala, Gaztei-
zen irabazitako beste lehenengo sa-
ria, Arabako musikalarien musikala-
nak interpretatuaz.

—Dakidanez, «OLESKARIAK» tal-
deak ere eboluzio bat izan du. Esai-
guzu nolakoa.

—Oraintsu  arte, OLESKARIAK
zortzikotea izan da. Orain 20 gera:
Zarautzkoak: 15. Oriokoak: 4. Ta Ge-
tarikoa: 1. Baifia naizta geiagotu
egin taldea, lehengo elburu ta lor-
kizun berdifak ditugu, zortzikotea-
renak. Orain, hontara, indar ta kan-
tu-ots gehiago eman diogula, baka-
rrik. Gazteizeko sari-irabaztea talde
berri onekin izan dugu. Pozik gaude.

—Ta pozik egotekoa da, diot ne-
rez. Ni. musikoa ez naizen2z, musi-
kagille dan Felix Ibarrondo’ren hi-
tzak dakarzkit kritika-gisa (ANAITA-
SUNA 156'gn.): «... OLESKARIAK
abestaldearen kantakeran, matiza-
zioa ikusi genduan, enpastea, erri-
tmua, afinazioa. Abestalde ona,
akats batzuk izan arren ere. (..)
Modu aparteko baten aipatu nahi
dugu Pako Olazabak, baritonu so-
lista, guztiz ondo interpretatu baitzi-
tuan bere kantuak, batez ere« can-
cién ligera moderna» dalakoari da-
gozkionak. Gaiza ta nortasuna dau-
ka mutillak bere kantakeran. «OLES-
KARIAK» sekulako abestaldea da».

—Diskorik?

—Bai. Bai «Columbias-kin ta bai
«Pax»-ekin.

—Ta, Manolo, talde hau eratzeko
eragozpenik izan al duzu? '

Bere atzetik: B. Ber-

Zarautz'ko jaialdi bat. Jose Antoni

gara ta Jose A. Azpeitia.

—Ez dut nekerik izan, zaletasun
ikaragarria baidago Zarautz'en. Ta
gero aurrera jarraitzea ere naiko
errez egiten zaigu, talde bezela umo-
re onekoak baigera. Ta umoreak be-
ti lagundu ohi du. Nolakoak geran
azaltzearren zera adieraziko nizuke:
bein, beste zortzikote batzuekin nor-
geiagoka baten geundela, beste zor-
tzikote ezagun bateko lagun bat han
vebillen, kantatu aurretik kantore
batek preparatu egin behar duela-ia,
urarekin eztarria garbitzen; ta hara
nun agertzen dan gure zortzikoteko
bat puru eder bat agoan dakarreia
ketan. Kasta hontakoak gera.

—Ondo da. Emaiguzu orain «ZA-
RAUTZKO GAZTETXOAK» taldearcn
berri. Nortzuk dira hauek?

—Zarautzen, Gabon aurretik, egi-
ten dugun norgeiagoka baten irabaz-
leak izaten dira gero herriz-herri
ibiltzen diran ume ta gaztetxo hoiek.
Herri askotan ibilliak gera.

—Zer-nolakoa da norgeiagoka ho-
hi?

—Urtero egin ohi dugu. Nahi du-
ten umeak oro azaltzen dira hor.
Batzuk kantatzen, beste batzuk
ipuiak kontatzen, beste batzuk oler-
kiak deklamatzen, danétara. Euske-
raz. Ta hortarako jarritako epaille
batzuk aukeratzen dituzte hauetatik
irabazleak. Oso interesgarria ozaten
Sa. «Zinema» pelofa-tokjan ospatzen

a. *

—Noiz sortu zenduten txapelketa
hori?

—Orain amar -urte Euskeraren
Eguna antolatu zan Zarautzen. Ta
urrengo urtean Lizardi zanari gora-
tzarre bat egin zitzaion, omenaldi
bezela. Ta ez dakit nola otu zitzai-
dan konkurso hori, norgeiagoka ho-
ri, antolatzea.

—Zer asmorekin sortu zenduan?

—Euskera salbatu nahiez, orduko
alegin desesperatu bat jzan zan, go-
goratzen naiz. Gaur giro obea dago
bazterretan.

—Ereintza honen fruturik ikusten
al duzu?

—Giro bat sortu du, asmo batzuk
asi ta azi-arazi ditu, ta ikastolak
berak giro hontatik edoski du, so-
rreran ta gerora ere.

—Hau den hau antolatzeko baka-
rrik al zaude, Manolo?

—Fz, ez. Talde bat gera. «EUS-
KALTZALEAK» izenez, Esta talde
hau normalki osatzen dugunok 7 ge-
ra: Basilio ergara (jaialdi guzien
presentzaille jatorra}, Jose A. Az-
peitia, Fernando Subifias, Pepita
Olaskoaga, Gerbasio Gabilondo, Je-
sus Mari Ugarte, Manolo Urbieta.

—Agur, Manolo. Beste baterarte.
Diotenez, txaloak baldin badira ar-
tixtaren janaria, ondo jauda bizi di-
ra Manolo ta bere mutillak. Eta me-
rezi ere bai, gero! ‘

JOAN MARI TORREALDAY

